ՀԻՄՆԱՎՈՐՈՒՄ
«ԳՈՒՅՔ ՓՈԽԱՆՑԵԼՈՒ, ԱՄՐԱՑՆԵԼՈՒ ԵՎ ՆՎԻՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը, ընթացիկ իրավիճակը և խնդիրները 
2025 թվականի ապրիլի 13-ից հոկտեմբերի 13-ը Ճապոնիայի Օսակա քաղաքում կայացած «Էքսպո 2025, Օսակա, Կանսայ» համաշխարհային ցուցահանդեսի Հայաստանի Հանրապետության միասնական տաղավարի ապամոնտաժումից հետո ճապոնական «ՄԱՇ» ընկերությունը Ճապոնիայից Հայաստանի Հանրապետություն է ուղարկել տաղավարում գտնվող թվով 7 պրոյեկտորները, թվով 7 3D մոդելները, տաղավարի մրցանակը և տաղավարի աշխատակիցների հագուստները (այսուհետ՝ գույք)։ 
«Գույք փոխանցելու, ամրացնելու և նվիրելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության էկոնոմիկայի նախարարության անունով ստացված «ԷՔՍՊՈ 2025 Օսակա, Կանսայ, Ճապոնիա» համաշխարհային ցուցահանդեսի  շրջանակներում ձեռք բերված և ցուցահանդեսի ավարտից հետո Հայաստանի Հանրապետություն ուղարկված գույքը նպատակային օգտագործելու անհրաժեշտությամբ։
2. Կարգավորման նպատակը և բնույթը
Հայաստանի Հանրապետության կառավարության «Գույք փոխանցելու, ամրացնելու և նվիրելու մասին» որոշման նախագծի ընդունման նպատակը «Էքսպո 2025, Օսակա, Կանսայ» համաշխարհային ցուցահանդեսի համար ձեռք բերված գույքի նպատակային օգտագործումն է։ Նախագծով նախատեսվում է «Հրաժարում՝ հօգուտ պետության» մաքսային ընթացակարգով ձևակերպված և պետությանը հանձնված գույքը փոխանցել Հայաստանի Հանրապետության էկոնոմիկայի նախարարությանը և վերջինիս կողմից գույքը նվիրել Հայաստանի Հանրապետության արտաքին գործերի նախարարությանը, «Մշակույթի զարգացման» հիմնադրամին, «Թումո ստեղծարար տեխնոլոգիաների կենտրոնին»՝ նվիրատվության պայմանագրերով, ըստ հավելվածի և համաձայն նախօրոք ձեռք բերված պայմանավորվածությունների /գրությունները կցվում են/։ 
3. Նախագծի մշակման գործընթացում ներգրավված ինստիտուտները և անձիք  
Սույն որոշման նախագիծը մշակվել է Հայաստանի Հանրապետության էկոնոմիկայի նախարարության կողմից: 
4. Ակնկալվող արդյունքը
Հայաստանի Հանրապետության կառավարության «Գույք փոխանցելու, ամրացնելու և նվիրելու մասին» որոշման նախագծի ընդունմամբ ակնկալվում է ստացված բեռի/գույքի նպատակային օգտագործում, մասնավորապես՝ թվով 7 3D մոդելների ցուցադրում։
5. [bookmark: _Hlk192170106]Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Հայաստանի Հանրապետություն կառավարության «Գույք փոխանցելու, ամրացնելու և նվիրելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի  ընդունումը բխում է ՀՀ կառավարության 2021 թվականի օգոստոսի 18-ի N 1363-Ա որոշման հավելվածի 6.7-րդ կետով սահմանված պետական գույքի արդյունավետ կառավարման նպատակներից։

